
UTVRĐIVANJE MANDATNE POZICIJE ZA ŠEFA INSPEKTORATA NIJE U 

SUPROTNOSTI SA STATUTOM 

 

 

 U postupku ocjene usklađenosti pravnih akata Apelacioni sud Brčko distrikta BiH, na 

sjednici vijeća održanoj dana 09.10.2020. godine, donio je rješenje kojim djelimično nije 

prihvatio, a djelimično je odbacio inicijativu za pokretanje postupka ocjene usklađenosti Zakona 

o izmjeni Zakona o državnoj službi u organima javne uprave Brčko distrikta BiH i Zakona o 

izmjeni i dopuni Zakona o inspekcijama Brčko distrikta BiH, sa Statutom. 

 

 Navedenom inicijativom postavljeno je pitanje statutarnosti izmjena Zakona o državnoj 

službi i odgovarajućih izmjena Zakona o inspekcijama, kojim je poziciji šefa Inspektorata 

oduzeto svojstvo rukovodećeg državnog službenika sa radnim odnosom koji se zasniva na 

neodređeno vrijeme i navedena pozicija svrstana u kategoriju mandatnih radnih mjesta 

rukovodećih državnih službenika. 

 

 Sud je u postupku utvrdio da se ne radi o diskriminirajućem propisu koji propisuje ili 

uzrokuje različit tretman pojedinaca koji se nalaze u sličnoj situaciji, budući da daje jednake 

mogućnosti svim zainteresovanim kandidatima koji konkurišu na poziciju šefa Inspektorata i 

među njima ne pravi razlike. Istaknuto je i da u postupku ocjene usklađenosti zakona sa 

Statutom, sud nije ovlašten da ispituje motive zbog kojih je određeno zakonsko rješenje 

predloženo. 

 

 O ovim i ostalim razlozima rješenja Apelacionog suda Brčko distrikta BiH detaljnije se 

možete informisati putem službenog web portala https://apsud-brckodistriktbih.pravosudje.ba/ na 

kojem je isto dostupno za preuzimanje. 

